
   Република Македонија

Министерство за транспорт и врски

Предлог на Закон за изменување и дополнување
 на Законот за градење
Скопје, 13.12.2013
В О В Е Д

I
ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Согласно сегашните прописи предвидена е постапка за одземање на лиценци на правни лица и овластувања на физички лица, за вршење на работите на проектирање, ревизија на проектна документација, изведување на градби и надзор над изградбата со градбите, во случаите кога се утврдени неправилности при работењето кај овие лица. Со предложените измени се врши доуредување на постапката за одземање на наведените лиценци и овластувања со тоа што се утврдуваат различни рокови во кои овие лица нема да можат да ги вршат работите за кои поседувале лиценца односно овластување во зависност од видот на сторената неправилност поради која им е одземено овластуавањето односно лиценцата.
Понатаму, со законот не е предвиден рок во кој инвеститорот е должен да изврши уплата на надоместокот за уредување на градежно земјиште, поради што со предлог законот се утврдува рок од 15 дена за плаќање на надоместокот а во спротивно барањето за добивање на одобрение за градење ќе се одбие. 

Исто така се врши промена во делот надзорот над работата на овластениот градежен инспектор од страна на градежниот инспектор, со тоа што се предвидува поефикано спроведување на инспекцискиот надзор, во случаите кога овластениот градежен инспектор нема да ги извршува своите законски надлежности за вршење на надзор.
II
ЦЕЛИ, НАЧЕЛА И ОСНОВНИ РЕШЕНИЈА 
Предложените измени и дополнувања се во насока на поефикасно спроведување на постапките за одземање на лиценци и овластувања во случаите кога е утврдено прекршување на законските прописи и обезбедување на поголемо почитување на законските прописи од страна на наведените учесници во изградбата, како и поефикасно спроведување на инспекцискиот надзор од страна на градежните инспектори.
Предлогот на законот се заснова на истите начела врз основа на кои е донесен Законот за градење.          

III 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Одредбите од предлогот на Законот не имплицираат финансиски последици врз Буџетот на Република Македонија и другите јавни финансиски средства.

IV 
ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Спроведувањето на Законот не повлекува материјални обврски за одделни субјекти

Предлог на Закон за изменување и дополнување на Закон за градење 

Член 1


Во Законот за градење („Службен весник на Република Македонија“ бр.130/09, 124/10, 18/11, 36/ 11, 54/11, 13/12,  144/12, 25/13, 79/13, 137/13 и 163/13), во членот 38 ставот (6) се менува и гласи: 

(6) Во случаите од став (4) на овој член лиценцата се одзема по службена должност, а во случаите од став (5) на овој член лиценцата се одзема врз основа на предлог на градежен или овластен градежен инспектор со записник за констатирана неправилност или врз основа на предлог на органот надлежен за издавање на одобрение за градење од член 58 на овој закон со записник за констатирана неправилност или по службена должност. Лиценцата се одзема со решение на министерот кој раководи со органот надлежен за работите од областа за уредувањето на просторот од денот кога решението за одземање на лиценца станало правосилно. Против решението не може да се поднесе жалба, а дозволена е тужба пред Управниот суд во рок од 30 дена од денот на приемот на решението.


Ставот (8) се менува и гласи:

 (8)Правно лице чија лиценца е одземена поради неправилностите наведени во ставовите (4) и (5) на овој член не може да добие лиценца согласно одредбите на овој закон. Одговорното лице во правното лице на кое му е одземена лиценцата поради неправилности наведени во став (4) на овој член, не може да основа друго правно лице за вршење на истата дејност која ја вршело правното лице на кое му е одземена лиценцата согласно со овој закон, во рок од една година од денот на правосилноста на решението за одземање на лиценцата. Одговорното лице во правното лице-изведувач на градби, на кое му е одземена лиценцата поради неправилности наведени во став (5) на овој закон, не може да основа друго правно лице за вршење на истата дејност која ја вршело правното лице на кое му е одземена лиценцата согласно со овој закон, во рок од една година од денот на правосилноста на решението за одземање на лиценцата, а одговорното лице во правното лице за надзор над изградбата на градби и одговорното лице во правното лице за ревизија на проектна документација, на кое му е одземена лиценцата поради неправилности наведени во став (5) на овој закон, не може да основа друго правно лице за вршење на истата дејност која ја вршело правното лице на кое му е одземена лиценцата согласно со овој закон, во рок од пет години од денот на правосилноста на решението за одземање на лиценцата.
Член 2

Во членот 39 ставот (6) се менува и гласи: 
(6) Во случаите од став (4) на овој член овластувањето се одзема по службена должност, а во случаите од став (5) на овој член овластувањето се одзема врз основа на предлог на градежен или овластен градежен инспектор со записник за констатирана неправилност или врз основа на предлог на органот надлежен за издавање на одобрение за градење од член 58 на овој закон со записник за констатирана неправилност или по службена должност. Овластувањето се одзема со решение на претседателот на комората на овластени архитекти и овластени инженери, од денот кога решението за одземање на лиценца станало правосилно. Против решението не може да се поднесе жалба, а дозволена е тужба пред Управниот суд во рок од 30 дена од денот на приемот на решението.

Ставот (8) се менува и гласи:

 (8) Физичко лице чие овластување е одземено поради неправилностите наведени во став (4) на овој член, не може да добие овластување согласно со одредбите од овој закон за вршење на работите за кои е донесено решение за одземање на овластување, во рок од една година од денот на правосилноста на решението за одземање на овластувањето. Физичко лице со овластување инженер за изведба чие овластување е одземено поради неправилности наведени во став (5) на овој член, не може да добие овластување за инженер за изведба, во рок од една година од денот на правосилноста на решението за одземање на овластувањето, а физичко лице со овластување за ревизија на проектна документација и физичко лице со овластување за надзорен инженер, чие овластување е одземено поради неправилности наведени во став (5) на овој член, не може да добие овластување за ревизија на проектна документација односно овластување за надзорен инженер, во рок од пет години од денот на правосилноста на решението за одземање на овластувањето. 

Член 3

Во членот 59 во ставот (11) по втората реченица се додава нова реченица која гласи:

“Барателот е должен надоместокот за уредување на градежно земјиште да го плати во рок од 15 дена од приемот на известувањето со пресметка за плаќање на надоместокот, во спротивно надлежниот орган може да го одбие барањето за добивање на одобрение за градење.“

Член 4

Во членот 128 по став (2) се додава нов став (3) кој гласи:


“(3) По исклучок од став (2) на овој член, градежен инспектор може да врши инспекциски надзор и на градби од втора категорија од членот 57 на овој закон, во случаите од член 145 на овој закон.

Член 5
Насловот пред членот 145 и членот 145 се менуваат и гласат
“7.Надзор над работата на овластен градежен инспектор 

од страна на градежен инспектор

Член 145

(1) Градежен инспектор може да изврши надзор над работата на овластен градежниот инспектор, по претставка за непостапување на овластен градежен инспектор, поднесена од страна на правно или физичко лице како и орган на државна управа.
(2)Доколку при вршењето на надзорот, градежниот инспектор утврди дека овластениот градежен инспектор не ги врши работите на инспекциски надзор утврдени со овој закон, истиот е должен веднаш да ги изврши работите кои не се извршени од страна на овластениот градежен инспектор.

 
(3) Трошоците за извршувањето на работите во случаите од ставот (2) на овој член, се на товар на Буџетот на општината за чие подрачје е надлежен овластениот градежен инспектор кој не ги извршува работите, при што по извршувањето на работите Државниот инспекторат за градежништво и урбанизам доставува известување со трошковник до органот на државната управа надлежен за работите на финансиите.

(4) Органот на државната управа надлежен за вршење на работите од областа на финансиите по добиеното известување од ставот (3) на овој член, приходите на општината, односно на општините од подрачјето на градот Скопје по основ на надоместок за уредување на градежно земјиште, во висина на направените трошоци, ги пренасочува на сметка на Буџетот на Република Македонија.
(5) Во случаите од став (2) на овој член, кога градежниот инспектор ќе утврди дека овластениот градежен инспектор не ги врши работите на инспекциски надзор утврдени со овој закон, должен е да поднесе барање за поведување прекршочна постапка против овластениот градежен инспектор пред надлежен суд.“
Член 6
Во членот 163 во ставот (3) зборовите “од 1.000 до 2.000 евра“ се заменуваат со зборовите “од 3.000 до 5.000 евра“.

Член 7
Постапките за одземање на лиценци и овластувања кои се започнати до денот на влегување во сила на овој закон, ќе продолжат согласно одредбите на законот по кој  се започнати.

Член 8
Се овластува Законодавно-правната комисија на Собранието на Република Македонија да утврди пречистен текст на Законот за градење.

Член 9
Овој закон влегува во сила осмиот ден од денот на објавувањето во „Службен весник на Република Македонија“.

I ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГ-ЗАКОНОТ
Со предложените измени се врши доуредување на постапката за одземање на лиценца и овластување, при што се предвидува и органот надлежен за издавање на одобрение за градење да може да поднесе предлог за одзмење на лиценца и овластување, доколку утврди дека се исполнети условите за одземање на лиценци и овластувања.
Исто така се предвидува одговорното лице во правното лице за вршење надзор над изградбата на градби и одговорното лице во правното лице за ревизија на проектна документација, на кое му е одземена лиценцата поради неправилностите наведени во член 38 став (5) на овој закон, да не може да основа друго правно лице за надзор над изградбата на градби односно правно лице за ревизија на проектна документација, во рок од пет години од денот на правосилноста на решението за одземање на лиценцата, а не како досега една година. Ова е од причина што правните лица со наведените лиценци се директно одговорни за потврдувањето на законитоста на проектната документација како и почитувањето на истата при изградбата на градбата.
Во таа насока се предвидува и физичко лице со овластување за ревизија на проектна документација и овластување за надзорен инженер, чие овластување е одземено поради неправилностите наведени во член 39 став (5) на овој закон, да не може да добие овластување за ревизија на проектна документација односно овластување за надзорен инженер, во рок од пет години од денот на правосилноста на решението за одземање на овластувањето. 

Со предлог законот се поедноставува и постапката за вршење на инспекциски надзор во случаите кога овластениот градежен инспектор нема да ги извршува своите законски надлежности, а се зголемува и казната за надлежниот градежен инспектор во случаите кога нема да ги извршува своите законски надлежности.

Исто така се утврдува и рок за плаќање на надоместок за уредување на градежно земјиште, како не би се одолговлекувала постапката за издавање на одобрение за градење.
II МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Предложените решенија се меѓусебно поврзани.

III ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Предложената измена ќе овозможи поголемо почитување на законските прописи од страна на учесниците во изградбата на градбите како и поефикасно спроведување на инспекциски надзор над изградбата на градбите во случаите кога овалстениот градежен инспектор нема да ги врши работите на инспекциски надзор предвидени со овој закон.
Текст на одредбите од Законот за градење кои се изменуваат и дополнуваат
Издавање и одземање на лиценци и овластувања

Член 38

(1) Лиценците пропишани со овој закон се издаваат по поднесено барање за период од седум години и истите не можат да се пренесуваат на друго лице. Лиценците ги дава, одзема и води регистар за издадени и одземени лиценци органот надлежен за вршење на работите од областа на уредување на просторот.

(2) За добивање на лиценците правните лица плаќаат соодветен надоместок. Висината на надоместокот во зависност од видот на лиценцата ја утврдува министерот кој раководи со органот на државната управа надлежен за вршење на работите од областа на уредувањето на просторот, при што истата не може да биде пониска од 200 евра во денарска противвредност ниту повисока од 3.000 евра во денарска противвредност. Средствата остварени од надоместокот се приход на Буџетот на Република Македонија.

(3) Лиценцата по истекот на рокот за кој е издадена може да се обнови доколку правното лице ги исполнува условите пропишани со овој закон. За обновување на лиценцата не се плаќа надоместокoт од ставот (2) на овој член.

(4) Лиценца издадена согласно со одредбите од овој закон се одзема доколку се утврди дека правното лице - носител на лиценца престанало да исполнува некој од условите за издавање на лиценца, или правното лице не ја исполнило обврската за осигурување за одговорност за штета во осигурителна компанија во Република Македонија согласно со членот 41-а од овој закон, или правното лице престанало да постои.
(5) Лиценца за изведувач се одзема доколку правното лице - изведувач изведува градби спротивно на одобрението за градење или без одобрение за градење, лиценца за надзор се одзема доколку правното лице за вршење на надзор на изградба на градби изготви или завери писмен извештај за одделна фаза за градењето со констатации кои не се во согласност со изведените работи, изготви или завери завршен извештај за извршен надзор со констатации кои не се во согласност со изведените работи, изготви или завери извештај за извршен технички преглед спротивно на одредбите од членот 90 ставови (3) и (4) од овој закон, а лиценца за ревизија на проектна документација се одзема доколку правното лице за ревизија на проектна документација изготви, односно завери извештај за ревизија на проектната документација спротивно на законските прописи.

(6) Во случаите од ставовите (4) и (5) на овој член лиценцата се одзема по службена должност или врз основа на предлог на надлежен градежен инспектор со записник за констатирана неправилност, со решение на министерот кој раководи со органот надлежен за работите од областа за уредувањето на просторот од денот кога решението за одземање на лиценца станало правосилно. Против решението не може да се поднесе жалба, а дозволена е тужба пред Управниот суд во рок од 30 дена од денот на приемот на решението.

(7) Правосилното решение за одземање на лиценца се евидентира во Регистарот за издадени и одземени лиценци. Органот надлежен за работите од областа за__уредувањето на просторот правосилното решение за одземање на лиценца го доставува до Централниот регистар на Република Македонија заради евидентирање на забраната од ставот (8) на овој член.

(8) Правно лице чија лиценца е одземена поради неправилности наведени во ставовите (4) и (5) на овој член не може да добие лиценца согласно со одредбите од овој закон.Одговорното лице во правното лице не може да основа друго правно лице за вршење на истата дејност која ја вршело правното лице на кое му е одземена лиценцата согласно со овој закон, во рок од една година од денот на правосилноста на решението за одземање на лиценцата.
 (9) Начинот и постапката за издавање, обновување, одземање на лиценците, формата и содржината на образецот на лиценците како и формата, содржината и начинот на водењето на регистарот, ги пропишува министерот кој раководи со органот на државната управа надлежен за вршење на работите од областа на уредувањето на просторот.

(10) Врз основа на добиена лиценца за вршење на работи на изведување, проектирање, ревизија, надзор и одржување на градби од членот 57 на овој закон, правното лице може да ги врши овие работи и за градби од пониска категорија од категоријата на која припаѓаат градбите за кои е издадена лиценцата.

(11) Формата и содржината на барањето од став (1) на овој член ја пропишува министерот кој раководи со органот на државна управа надлежен за вршење на работите за уредување на просторот.
Член 39

(1)Овластувањата пропишани со овој закон се издаваат по поднесено барање за период од пет години и истите не можат да се пренесуваат на друго лице. Овластувањата ги дава, одзема и води регистар за издадени и одземени овластувања Комората на овластени архитекти и инженери.

(2)За добивање на овластувањата се плаќа надоместок согласно со ценовникот за јавни услуги од членот 109 став (1) точка 7 на овој закон. Средствата остварени од надоместокот за добивање на овластувањата на овој член се приход на Комората на овластени архитекти и овластени инженери. 

(3)Овластувањето по истекот на рокот за кој е издадено може да се обнови на барање на физичкото лице. За обновување на овластувањето не се плаќа надоместокот од ставот (2) на овој член.

(4) Овластување издадено согласно со одредбите од овој закон се одзема доколку надлежниот орган на Комората на овластени архитекти и овластени инженери, утврди дека физичкото лице не се придржува на ценовникот од членот 109 точка 7 од овој закон, не платило годишна членарина или не се придржува на Кодексот на професионална етика на овластени архитекти и овластени инженери.
(5) Овластување за инженер за изведба се одзема доколку инженерот за изведба изведува градби спротивно на одобрението за градење или без одобрение за градење, овластување за надзорен инженер се одзема доколку надзорниот инженер изготви писмен извештај за одделна фаза за градењето со констатации кои не се во согласност со изведените работи, изготви завршен извештај за извршен надзор со констатации кои не се во согласност со изведените работи, изготви извештај за извршен технички преглед спротивно на одредбите од членот 90 ставови (3) и (4) од овој закон, а овластување за ревизија на проектна документација се одзема доколку ревидентот изготви извештај за ревизија на проектната документација спротивно на законските прописи.

(6) Во случаите од ставовите (4) и (5) на овој член овластувањето се одзема по службена должност или врз основа на предлог на надлежен градежен инспектор со записник за констатирана неправилност, со решение на претседателот на комората на овластени архитекти и овластени инженери од денот кога решението за одземање на овластување станало правосилно. Против решението не може да се поднесе жалба, а дозволена е тужба пред Управниот суд во рок од 30 дена од денот на приемот на решението.

(7) Правосилното решение за одземање на овластување се евидентира во Именикот на овластени архитекти и овластени инженери.

(8) Физичкото лице чие овластување е одземено поради неправилности наведени во ставовите (4) и (5) на овој член, не може да добие овластување согласно со одредбите од овој закон за вршење на работите за кои е донесено решение за одземање на овластување, во рок од една година од денот на правосилноста на решението за одземање на овластувањето.
(9)Начинот и постапката за издавање, обновување, одземање на овластувањата, формата и содржината на образецот на овластувањата, како и формата, содржината и начинот на водењето на регистарот ги пропишува министерот кој раководи со органот на државната управа надлежен за вршење на работите од областа на уредувањето на просторот.

(10)Врз основа на добиено овластување А за вршење на работите на изведување, проектирање, ревизија, надзор на градби од членот 57 на овој закон, физичкото лице може да ги врши овие работи и за градби за кои согласно со овој закон е предвидено овластување Б.

(11) Формата и содржината на барањето од став (1) на овој член ја пропишува министерот кој раководи со органот на државна управа надлежен за вршење на работите за уредување на просторот.“ 

3. Постапка за издавање одобрение за градење
Член 59

(1) Постапката за издавање на одобрение за градење се води согласно со одредбите на Законот за општата управна постапка, доколку со овој закон поинаку не е уредено.

(2) За добивање на одобрение за градење инвеститорот поднесува барање во електронска форма до надлежниот орган од членот 58 на овој закон со следната документација :
-извод од детален урбанистички план или урбанистички план за вон населено место или урбанистички план за село или урбанистичко-планска документација за туристичка развојна зона или урбанистичко-планска документација за автокамп или државна односно локална урбанистичка планска документација, а за линиските инфраструктурни градби проект за инфраструктура заверен од надлежен орган; 

· архитектонско-урбанистички проект заверен од надлежен орган доколку со урбанистичкиот план или државната односно локалната урбанистичка планска документација е предвидена изработка на овој проект; 

· основен проект со извештај за ревизија на основниот проект или писмен извештај со согласност за нострификација на основниот проект доколку истиот е изработен во странство како и позитивно мислење за проектираниот степен на механичка отпорност, стабилност и сезимичка заштита на градбата;

· идеен проект доколку истиот претходно е доставен и одобрен согласно член 48-а од овој закон

· доказ за право на градење и

· геодетски елаборат за нумерички податоци за градежното земјиште.
(3) Доколку е поднесено барање за одобрение за градење за придружно услужни објекти на државни односно општински патишта утврдени со закон покрај доказите од став (2) на овој член барателот доставува и решение за трајна измена на режим на сообраќај од надлежен орган и изјава од барателот дадена под полна материјална и кривична одговорност со која истиот ќе потврди дека решението за трајна измена на режим на сообраќај се однесува на проектот доставен преку информацискиот систем е0одобрение за градење.“.

(4) Доколку е поднесено барање за одобрение за градби кои претставуваат заштитно недвижно културно наследство согласно со закон покрај доказите од став (2) на овој член се доставува и конзерваторско одобрение издадено од Управата за заштита на културно наследство и изјава од барателот дадена под полна материјална и кривична одговорност со која истиот ќе потврди дека конзерваторско одобрение се однесува на проектот доставен преку информацискиот систем е0одобрение за градење.“.
(5) Доколку е поднесено барање за одобрение за градење за градби за производство на електрична и топлинска енергија покрај доказите од член (2) на овој закон се доставува и овластување за изградба на градби за производство на електрична и топлинска енергија од надлежен орган.

(6) Доколку е поднесено барање за одобрение за градење на електронски комуникациски мрежи и средства, покрај доказите од став (2) на овој член се доставува и нотификација за пренос на електронски податоци издадена од Агенцијата за електронски комуникации.

(7) Доколку е поднесено барање за одобрение за градење на депонии за опасен отпад, депонии за неопасен отпад и депонии за интерен отпад, покрај доказите од став (2) на овој член се доставува и решение со кое се одобрува основање на депонија издадено од надлежен орган.

(8) Надлежниот орган од член 58 на овој закон е должен во рок од 15 дена од приемот на барањето да ја разгледа доставената документација и да утврди дали истата е комплетна, дали основниот проект е изработен во согласност со прописите за проектирање, урбанистичкиот план или државната односно локалната урбанистичка планска документација или проектот за инфраструктура и дали барателот е единствен носител на правото на градење.

(9) Доколку доставената документација е комплетна и се исполнети условите од став (8) на овој член, надлежниот орган е должен во рокот од став (8) на овој член да го завери основниот проект и да достави до барателот известување со пресметка за плаќање на надоместок за уредување на градежно земјиште. За градбите од прва категорија, надлежниот орган по заверката на основниот проект истиот го доставува до соодветната општина заради изготвување на пресметка на надоместокот за уредување на градежно земјиште. 

(10) Доколку доставената документација не е комплетна и/или не се исполнети условите од став (8) на овој член, надлежниот орган е должен во рокот од став (8) на овој член да донесе заклучок за прекинување на постапката и да го задолжи барателот да ги отстрани констатираните недостатоци и да го дополни барањето во рок од 15 дена од денот на приемот на заклучокот.

(11)Доколку барателот не ги отстрани констатираните недостатоци и не го дополни барањето во рокот од став (10) на овој член, надлежниот орган е должен да донесе решение за одбивање на барањето за одобрение за градење во рок од седум дена од истекот на рокот за дополнување, а доколку барателот ги отстрани констатираните недостатоци и го дополни барањето во рокот од став (10) на овој член, надлежниот орган е должен да постапи согласно член 59-в од овој закон ако претходно со барањето не бил доставен основен проект. Надлежниот орган е должен да достави до барателот известување со пресметка за плаќање на надоместок за уредување на градежно земјиште, во рок од два дена од комплетирањето на документацијата односно од приемот на позитивно мислење односно согласност од страна на субјектите од членот 59-в на овој закон до кои е доставено барање за увид во основниот проект.
 (12) Одобрение за градење не може да се издаде ако не е платен надоместокот за уредување на градежно земјиште освен ако инвеститорот и општината склучат договорот за плаќање на надоместокот за уредување на градежно земјиште на рати или склучат договор со кој е утврдено дека инвеститорот ќе го уреди земјиштето на сопствен трошок или донесен е акт врз основа на кој инвеститорот е ослободен од плаќање на надоместокот или инвеститорот доставил банкарска гаранција за плаќање на надоместокот или инвеститорот да востановил хипотека во корист на општината.

(13) Одобрението за градење се издава во рок од пет работни дена од доставување на доказ за платен надоместок за уредување на градежно земјиште односно од денот на склучување на договорот за начинот на плаќање на надоместокот или договор со кој е утврдено дека инвеститорот ќе го уреди земјиштето на сопствен трошок, односно од денот на донесувањето на акт врз основа на кој инвеститорот е ослободен од плаќање на надоместокот или од денот на доставување на банкарска гаранција за плаќање на надоместокот или доставување доказ за востановена хипотека во корист на општината.

(14) Формата и содржината на барањето за одобрение за градење ги пропишува министерот кој раководи со органот на државната управа надлежен за вршење на работите од областа на уредувањето на просторот.

(15) Надлежниот орган од член 58 на овој закон, кој го издал одобрението за градење е должен на инвеститорот да му достави пресметка за плаќање на трошоците за запишување на објектот во јавните книги на недвижности во електронска форма преку информацискиот систем е-одобрение за градење.

(16) Надлежниот орган во постапката за издавање на одобрение за градење не може да побара од барателот друга документација, освен документацијата предвидена со овој закон.

(17) За линиски инфраструктурни објекти коишто се локални патишта и улици, одобрение за градење може да се издаде доколку инвеститорот достави доказ за право на градење согласно со членот 59-а став (1) од овој закон за најмалку 90% од вкупната површина на градежната парцела, со обврска да ги регулира имотноправните односи за целата градежна парцела, најдоцна до поднесување на барањето за одобрението за употреба, односно изготвување на извештај за извршен технички преглед од надзорен инженер. За линиски инфраструктурни објекти кои што се државни патишта, железнички пруги, гасоводи и далноводи, одобрение за градење може да се издаде и без решени имотно-правни односи за целата градежна парцела, со обврска инвеститорот да ги регулира имотно-правните односи најдоцна до поднесување на барањето за одобрение за употреба, односно до изготвување на извештајот за извршен технички преглед од надзорен инженер, при што во овој случај со барањето од став (2) на овој член не се доставува геодетски елаборат за нумерички податоци за градежното земјиште.
(18) Барањето за добивање на одобрение за градење и документацијата од ставовите (2), (3), (4), (5), (6) и (7) на овој член се поднесуваат во електронска форма, преку информациски систем е-одобрение за градење, на начин утврден со прописот од член 59-е став (2) на овој закон.

(19) Барателот одговара за веродостојноста на сите документи кои се доставени со барањето во електронска форма преку информацискиот систем е-одобрение за градење, со оригиналните документи кои се издадени од надлежните субјекти.

(20) Одобрението за градење издадено врз основа на документи доставени во електронска форма преку информацискиот систем е-одобрение за градење, кои не се веродостојни со оригиналните документи издадени од надлежните субјекти, е ништовно.
1. Инспекциски надзор
Член 128

(1) Работите на инспекциски надзор над примената на овој закон и прописите донесени врз основа на овој закон ги вршат градежни инспектори на Државниот инспекторат за градежништво и урбанизам (во натамошниот текст: градежни инспектори) и градежни инспектори на општините и на општините во градот Скопје (во натамошниот текст: овластени градежни инспектори ).

(2) Градежен инспектор врши инспекциски надзор над градби од прва категорија, а овластен градежен инспектор врши инспекциски надзор над градби од втора категорија од членот 57 на овој закон.

7. Преземање на работите од страна на градежниот инспектор

Член 145

(1) Доколку градежниот инспектор утврди дека овластениот градежен инспектор не ги врши работите пропишани со овој закон, е должен веднаш да поднесе писмено укажување до градоначалникот на општината за неизвршувањето на работите.

(2) Доколку овластениот градежен инспектор не ги изврши работите за кои е овластен согласно со овој закон во рок од седум дена од денот на доставувањето на укажувањето од ставот (1) на овој член, градежниот инспектор составува записник кој од страна на Државниот инспекторат за градежништво и урбанизам се доставува до министерот кој раководи со органот на државната управа надлежен за вршење на работите од областа на уредувањето на просторот со предлог за преземање на работите од надлежност на овластениот градежен инспектор, по конктретниот предмет за кој е утврдено неизвршување на работите. Записникот заедно со предлогот се доставува и до градоначалникот на општината, односно градоначалникот на општината во градот Скопје.   

(3) Министерот кој раководи со органот на државната управа надлежен за вршење на работите од областа на уредувањето на просторот врз основа на предлогот, донесува решение за преземање на работите од надлежност на овластениот градежен инспектор, по конктретниот предмет за кој е утврдено неизвршување на работите кое се доставува до градоначалникот на општината, односно градоначалникот на општината во градот Скопје.

(4) Вршењето на преземените работи од овластениот градежен инспектор, градежниот инспектор го врши до нивно извршување.

(5) Работите од ставот (1) на овој член градежниот инспектор ги врши за сметка на општината и се на товар на буџетот на општината, а за трошоците за извршените работи органот на државната управа надлежен за работите на уредување на просторот доставува известување до органот на државната управа надлежен за работите на финансиите.

(6) Органот на државната управа надлежен за вршење на работите од областа на финансиите по добиеното известување од ставот (5) на овој член, приходите на општината, односно на општините од подрачјето на градот Скопје по основ на надоместок за уредување на градежно земјиште, во висина на направените трошоци, ги пренасочува на сметка на Буџетот на Република Македонија.
8. Прекршоци на одговорни и службени лица
Член 163
(1) Глоба во износ од 1.000 до 2.000 евра во денарска противвредност ќе му се изрече за прекршок на одговорното лице и службеното лице во органот надлежен за издавање на одобрение за градење, ако не издаде одобрение за градење во рокот определен во членот 59 став (13) на овој закон или издаде одобрение спротивно на овој закон.

(2) Глоба во износ од 2.000 до 3.000 евра во денарска противвредност ќе му се изрече за прекршок на одговорното лице и службеното лице во органот надлежен за издавање на одобрение за градење, ако не постапат согласно со членот 146 став (2) од овој закон.

(3) Глоба во износ од 1.000 до 2.000 евра во денарска противвредност ќе му се изрече за прекршок на надлежен градежен инспектор ако не ги врши работите на инспекциски надзор определени со овој закон.

(4) Глоба во износ од 1.000 до 2.000 евра во денарска противвредност ќе му се изрече за прекршок на одговорното лице и на надлежениот градежен инспектор ако не постапат согласно со членот 142 од овој закон.
(5) Глоба во износ од 3000 до 5000 евра во денарска проттивредност ќе му се изрече за прекршок на одговорното лице и службеното лице во единицата на локална самоуправа, како и во органот на државната управа надлежен за вршење на работите од областа на уредување на просторот, ако во постапката за издавање на одобрение за градење постапат спротивно на членот 59 став (16) од овој закон и ако издадат одобрение за градење со форма и содржина која не во согласност со формата и содржината пропишана согласно со членот 62 став (5) од о вој закон.
(6) Глоба во износ од 5.000 до 7.000 евра во денарска проттивредност ќе му се изрече за прекршок на функционерот кој раководи со органот, односно раководното лице на органот кој постапува по барањето за одобрение за градење доколку не постапат согласно со членот 59-ѓ од овој закон.

(7) Глоба во износ од 3.000 до 5.000 евра во денарска противредност ќе му се изрече за прекршок на одговорното лице и службеното лице во единицата на локална самоуправа доколку не постапат согласно со членот 92-а став (3) од овој закон.

(8) Глоба во износ од 3.000 до 5.000 евра во денарска противредност ќе му се изрече за прекршок на одговорното лице и службеното лице во органот на државната управа надлежен за вршење на работите од областа на уредување на просторот доколку не постапат согласно со членот 96 став (2) од овој закон односно на одговорното лице и службеното лице на единицата на локална самоуправа доколку не постапат согласно со членот 96 став (3) од овој закон.

(9) Глоба во износ од 3.000 до 6.000 евра во денарска противвредност ќе му се изрече за прекршок на одговорното лице и службеното лице во органот надлежен за издавање на одобрение за градење ако издаде одобрение за градење врз основа на изработен основен проект спротивно на членот 11 став (1) од овој закон.

(10) Глоба во износ од 3.000 до 5.000 евра во денарска противвредност ќе му се изрече за прекршок на одговорното лице и службеното лице во надлежниот орган од членот 58 на овој закон, доколку постапи спротивно на член 59-е став (1) на овој закон.“


 (11) Глоба во износ од 1000 до 2000 евра во денарска противвредност ќе му се изрече за прекршок на одговорното лице и службеното лице во органот надлежен за издавање на одобрение за градење, доколку барањата односно пријавите за предбележување и прибележување на градбата, за измените во текот на градбата како и за запишување на објектот во јавната книга за недвижности не ги доставува до Агенцијата за катастар за недвижности во електронска форма.“
